
ТЛУМАЧАЛЬНАЯ ЗАПІСКА 
 
Музейная экспазіцыя з’яўляецца сінтэзам навукі і мастацтва 

і ажыццяўляецца з дапамогай архітэктурна-мастацкіх сродкаў. 
Музейны прадмет, які трапіў у экспазіцыю, уступае ва ўзаема-
дзеянне з іншымі музейнымі прадметамі і становіцца экспана-
там. Сукупнасць экспанатаў, аб’яднаных адной навуковай пра-
блемай і адпаведна гэтаму размешчаных у часе і прасторы, 
утварае экспазіцыйны комплекс альбо раздзел экспазіцыі. 
Мэта вывучэння дысцыпліны – азнаямленне з тэорыяй і 

практыкай навукова-экспазіцыйнай дзейнасці музеяў, фарміра-
ванне ведаў і практычных навыкаў, неабходных для распра-
цоўкі навуковай канцэпцыі, архітэктурна-мастацкага рашэння і 
арганізацыі музейных экспазіцый і выстаў. 
У адпаведнасці з мэтай вызначаны наступныя задачы: 
– азнаямленне студэнтаў з асноўнымі палажэннямі тэорыі 

праектнай дзейнасці музеяў; 
– фарміраванне дакладнага ўяўлення аб методыцы арганіза-

цыі музейных экспазіцый і выстаў; 
– асэнсаванне прафесійных навыкаў экспазіцыянера. 
У выніку вывучэння дысцыпліны студэнты павінны ведаць: 
– cутнасць і спецыфіку музейных экспазіцый і выстаў; 
– асноўныя прынцыпы і метады пабудовы экспазіцый; 
– формы экспанавання і сувязі экспаната з прасторавым 

асяроддзем; 
– асаблівасці экспазіцый музеяў рознага профілю; 
– асноўныя прынцыпы архітэктурна-мастацкага праектаван-

ня музейных экспазіцый; 
– праблемы праектавання музейных экспазіцый. 
Студэнты павінны ўмець: 
– выкарыстоўваць асноўныя паняцці, тэрміны, фактычны 

матэрыял і атрыманыя навыкі ў музейнай дзейнасці; 
– вызначаць крытэрыі для адбору музейных прадметаў у экс-

пазіцыю; 
– cтвараць тэматыка-экспазіцыйны план і разгорнутую тэма-

тычную структуру экспазіцыі; 
– афармляць уліковую дакументацыю пры перадачы музей-

ных прадметаў на экспазіцыю; 
– праводзіць ахоўныя мерапрыемствы па ўтрыманні ў на-

лежным стане музейных экспанатаў у экспазіцыі. 

РЕ
ПО
ЗИ
ТО
РИ
Й БГ

УК
И



 4 

Праграма дысцыпліны «Навукова-экспазіцыйная дзейнасць 
музеяў» распрацавана з улікам пастаўленых задач і ўзгоднена з 
праграмамі іншых курсаў, якія выкладаюцца на кафедры гіс-
торыі Беларусі і музеязнаўства («Тэорыя і методыка музейнай 
справы», «Менеджмент музейнай справы» і інш.). 
Да эфектыўных педагагічных методык і тэхналогій, якія мэ-

тазгодна выкарыстоўваць пры выкладанні дысцыпліны, ад-
носяцца: 

– гісторыка-тэматычны падыход; 
– тэхналогіі вучэбна-даследчай дзейнасці; 
– камунікатыўныя тэхналогіі; 
– праектныя тэхналогіі; 
– метад аналізу канкрэтных сітуацый. 
Для кіравання вучэбным працэсам і арганізацыі кантрольна-

ацэначнай дзейнасці выкладчыкам рэкамендуецца выкарыстоў-
ваць рэйтынгавыя, крэдытна-модульныя сістэмы ацэнкі вучэб-
най і даследчай дзейнасці студэнтаў, разнастайныя варыянты 
самастойнай работы пад кіраўніцтвам выкладчыка, вучэбна-
метадычныя комплексы. Для правядзення семінарскіх заняткаў 
варта выкарыстоўваць методыкі актыўнага навучання, метад 
малых груп, праектную дзейнасць, дыскусійныя формы. 
На вывучэнне дысцыпліны вучэбным планам прадугледжана 

136 гадзін, з іх 66 – аўдыторных (лекцыі – 42 гадзіны, семінары – 
24 гадзіны). 
Рэкамендаваная форма кантролю ведаў – экзамен. 

ПРЫКЛАДНЫ ТЭМАТЫЧНЫ ПЛАН 
 

Колькасць 
аўдыторных гадзін 

 
Раздзелы і тэмы 

усяго лекцыі cемінар. 
заняткі 

Уводзіны 2 2  
Раздзел I. Асноўныя прынцыпы, метады і структура эскпазіцый 

Тэма 1. Прынцыпы і метады пабудовы 
музейных экспазіцый і выстаў 

2 2  

Тэма 2. Тэматычная структура экспазі-
цый музеяў 

2 2  

Тэма 3. Экспазіцыйныя і навукова-дапа-
можныя матэрыялы ў экспазіцыі 

4 2 2 

Тэма 4. Этыкетаж і тэксты ў музейнай 
экспазіцыі 

2 2  

Раздзел II. Навуковае праектаванне музейных экспазіцый і выстаў 
Тэма 5. Навуковае праектаванне экс-
пазіцый 

4 2 2 
 

Тэма 6. Разгорнутая тэматычная струк-
тура экспазіцый (РТС) 

4 2 2 

Тэма 7. Тэматыка-экспазіцыйны план 
экспазіцый (ТЭП) 

4 2 2 
 

Раздзел III. Асаблівасці экспазіцый музеяў розных профіляў і тыпаў 
Тэма 8. Асаблівасці экспазіцый гіста-
рычных музеяў 

4 2 2 
 

Тэма 9. Тэндэнцыі ў праектаванні экспа-
зіцый мастацкіх музеяў 

6 4 2 
 

Тэма 10. Экспазіцыі музеяў пад адкры-
тым небам і іх асаблівасці. Экспазіцыі 
музеяў-запаведнікаў 

6 4 2 
 

Тэма 11. Экспазіцыі літаратурных музе-
яў. Прыёмы дэманстрацыі кніг у музей-
ных экспазіцыях 

4 2 2 
 

Тэма 12. Формы экспанавання і сувязь 
экспаната з прасторавым асяроддзем 

2 2  

Раздзел IV. Асноўныя прынцыпы 
мастацкага праектавання музейных экспазіцый 

Тэма 13. Асаблівасці мастацкага праек-
тавання музейных экспазіцый 

4 2 2 

Тэма 14. Колер і свет у экспазіцыі 4 2 2 
Тэма 15. Абсталяванне ў сістэме экспа-
зіцыйнага ансамбля 

4 2 2 

Раздзел V. Арганізацыя і асноўныя этапы 
мастацкага праектавання музейных экспазіцый 

Тэма 16. Генеральнае рашэнне музейнай 
экспазіцыі 

2 2  

Тэма 17. Эскізны праект музейнай экс-
пазіцыі 

2 2  
 

Тэма 18. Тэхнарабочае праектаванне. 
Арганізацыя мантажу экспазіцыі 

4 2 2 
 

Разам ... 66 42 24 

ЗМЕСТ ВУЧЭБНАЙ ДЫСЦЫПЛІНЫ 
 

Уводзіны 
Музейная экспазіцыя як асноўная форма музейнай камуніка-

цыі. Паняцці «музейны прадмет», «музейны экспанат», «музей-
ная калекцыя» і «музейны збор». Экспазіцыйны комплекс як 
раздзел экспазіцыі. Тэма экспазіцыі. Асноўныя кірункі і змест 
экспазіцыйнай работы. Асноўная задача музейных экспазіцый і 
выстаў. Асаблівасці музейных экспазіцый. Культурна-адука-
цыйныя мэты экспазіцыі. 
Стацыянарныя і перасоўныя выставы. Выставы фондаў. Вы-

ставы новых паступленняў. Дэманстрацыя рэстаўрацыйных ра-
бот. Справаздачы палявых экспедыцый. 
Куратарскі праект. Арганізацыя выстаў як асноўная форма 

рэалізацыі медыяпраектаў. Асноўныя адрозненні музейнага 
праекта ад куратарскага. Арганізацыя транснацыянальных і ін-
тэрактыўных праектаў. 

 
Раздзел I. Асноўныя прынцыпы, метады 

і структура эскпазіцый 
 

Тэма 1. Прынцыпы і метады пабудовы 
музейных экспазіцый і выстаў 

Паняцце прынцыпу ў музейнай экспазіцыі. Прынцып прад-
метнасці. Прынцып ідэйнасці. Прынцып гістарызму. Прынцып 
масавай камунікацыі ў экспазіцыі. Прынцып нагляднасці. 
Прынцыпы ўніверсальнасці. Адзінства прынцыпаў экспазіцыі. 
Сінтэз навуковай і мастацкай канцэпцыі. 
Метады пабудовы музейных экспазіцый. Дэманстрацыя «ра-

рытэтаў і кур’ёзаў» экспазіцый кунсткамер. Сістэматычныя 
экспазіцыі. Аснова сістэматызацыі аддзелаў старажытнай ар-
хеалогіі. Калекцыйны паказ прадметаў матэрыяльнай культу-
ры. Сістэматызацыя па геаграфічнай прыкмеце. Тыпалагічны 
рад. Ансамблевы метад паказу экспазіцыі. Комплексна-тэма-
тычны метад. Тэматычна-экспазіцыйныя комплексы. Вобразна-
сюжэтны метад рускага даследчыка Т. П. Палякова. Сюжэтная 
пабудова экспазіцыі. Структурныя элементы экспазіцыі – за-
вязка, кульмінацыя і развязка. Экспазіцыйныя жанравыя фор-
мы: экспазіцыйны нарыс; экспазіцыйнае даследаванне; экспазі-
цыйная мадэль часу і свету. 

Тэма 2. Тэматычная структура экспазіцый музеяў 
Тэматычная структура экспазіцыі і яе задачы. Прынцып 

гістарызму ў структуры экспазіцыі. Храналагічны прынцып па-
будовы паказу асобных этапаў экспазіцыі. Праблемны падыход 
пры фарміраванні тэматычнай структуры. Тэмы і падтэмы ў 
экспазіцыі. Экспазіцыйныя комплексы. Комплексы-ансамблі. 
Мемарыяльныя і рэканструяваныя комплексы-ансамблі. Калек-
цыйныя комплексы. Экспазіцыйны зал і яго роля ў стварэнні 
экспазіцый. 

 
Тэма 3. Экспазіцыйныя 

і навукова-дапаможныя матэрыялы ў экспазіцыі 
Асноўныя віды экспазіцыйных матэрыялаў. Музейныя прад-

меты. Інфарматыўнасць, атрактыўнасць і экспрэсіўнасць му-
зейных прадметаў. Прадметы мемарыяльнага значэння. Прыё-
мы паказу мемарыяльных музейных прадметаў у экспазіцыі. 
Выяўленчыя матэрыялы. Крытэрыі адбору выяўленчых ма-

тэрыялаў і іх эмацыянальны ўплыў на наведвальнікаў. Рэтра-
спектыўныя выявы (гістарычны жывапіс, графіка, скульптура). 
Дыярама і яе месца ў сістэме выяўленчых сродкаў. Фотаздымкі 
ў экспазіцыі. Крытэрыі адбору фотаздымкаў з фондасховішчаў 
і архіваў. Мемарыяльныя фотаздымкі і іх роля ў экспазіцыі. 
Дакументальныя кінастужкі, тэлефільмы, дыяпазітывы,        
CD-ROM. 
Пісьмовыя крыніцы. Дакументальныя фонаматэрыялы. Уні-

кальныя запісы выступленняў, магнітафонныя і дыктафонныя 
запісы, выкарыстанне запісаў шумоў і інш. Копіі музейных 
прадметаў. Макеты і мадэлі пазамузейных аб’ектаў. Навуковыя 
рэканструкцыі. Галаграма ў музейнай экспазіцыі. 
Экспазіцыйныя навукова-дапаможныя матэрыялы. Карты. 

Схемы. Планы і чарцяжы. Дыяграмы. 
 
Тэма 4. Этыкетаж і тэксты ў музейнай экспазіцыі 

Сістэма тэкстаў у экспазіцыі. Вядучыя тэксты і сувязь іх з 
навуковай канцэпцыяй. Загалоўныя тэксты і роля іх у вызна-
чэнні маршруту агляду экспазіцыі. Тлумачальныя тэксты. Эты-
кетаж і яго роля ў атрыманні інфармацыі аб экспанатах. Кампа-
зіцыі этыкетак. План экспазіцыйных залаў. Указальнікі. 

Раздзел II. Навуковае праектаванне 
музейных экспазіцый і выстаў 

 
Тэма 5. Навуковае праектаванне экспазіцый 

Арганізацыя работы над экспазіцыяй. Навуковая канцэпцыя 
экспазіцыі. Мастацкае і тэхнарабочае праектаванне як стадыі 
праектавання экспазіцыі. Абгрунтаванне тэматычнай структу-
ры. Метады паказу (уключэнне ў сістэму тэматыка-экспазіцый-
ных комплексаў, ансамбляў-інтэр’ераў, калекцыйных груп). 
Вызначэнне вядучых экспанатаў (ці комплексаў), экспанатаў 
павышанай атрактыўнасці. Размяшчэнне экспанатаў на прыму-
зейнай тэрыторыі. 

 
Тэма 6. Разгорнутая 

тэматычная структура экспазіцый (РТС) 
Стварэнне разгорнутай тэматычнай структуры экспазіцыі. 

Раскрыццё ідэйнага зместу кожнай экспазіцыйнай тэмы. Уклю-
чэнне вядучых тэкстаў. Характарыстыка музейных прадметаў, 
адабраных для экспазіцыі. Камплектаванне музейных прадме-
таў па тыпах. Метады работы. Стварэнне картатэкі з асноўнымі 
параметрамі музейных прадметаў. 
Фарміраванне тэматыка-экспазіцыйных комплексаў у межах 

экспазіцыйных тэм і падтэм. Стварэнне накіду-чарцяжа ці 
аплікацыі. Папярэдняя фіксацыя экспанатаў у музейнай экс-
пазіцыі. 

 
Тэма 7. Тэматыка-экспазіцыйны план экспазіцый (ТЭП) 
Тэматыка-экспазіцыйны план як выніковы дакумент навуко-

вага праектавання экспазіцыі. Навуковае абгрунтаванне экспа-
зіцыі. Прынцыпы экспазіцыйных рашэнняў. Першыя праект-
ныя дакументы і выкарыстанне іх у тэматыка-экспазіцыйных 
планах. Вызначэнне канчатковай тэматычнай структуры. Вы-
значэнне канчатковай назвы раздзелаў і тэм. Скразная нумара-
цыя комплексаў. Звесткі аб характары экспазіцыйных матэрыя-
лаў (арыгіналы, копіі, навуковая рэканструкцыя). Вядучыя тэк-
сты. Кампазіцыйныя і афарміцельскія рашэнні экспазіцыі. Роля 
тэматыка-экспазіцыйнага плана ў стварэнні музейных экспазі-
цый і выстаў. 

Раздзел III. Асаблівасці экспазіцый 
музеяў розных профіляў і тыпаў 

 
Тэма 8. Асаблівасці экспазіцый гістарычных музеяў 

Асноўныя профільныя групы музеяў. Тыпалагічнае дзяленне 
музеяў па іх асноўным грамадскім прызначэнні і асаблівасці 
экспазіцый навукова-даследчых (культурна-адукацыйных), да-
следчых (акадэмічных) і вучэбных музеяў. Прызначэнне і ха-
рактар экспазіцый навукова-даследчых, акадэмічных і вучэб-
ных музеяў. 
Гістарычныя музеі і задачы экспазіцый музеяў гістарычнага 

профілю. Агульная тэарэтычная аснова для стварэння экспазі-
цый гістарычных музеяў. Адрозненні навуковых канцэпцый, 
тэматычных структур, праблем, складу матэрыялаў і характару 
комплексаў розных відаў гістарычных музеяў. 
Экспазіцыі па старажытнай гісторыі. Традыцыйныя метады 

паказу археалагічных прадметаў. Праблемы праектавання му-
зейных археалагічных экспазіцый. Навуковыя рэканструкцыі. 
Рэстаўрацыя, кансервацыя і арганізацыя музейнай экспазіцыі: 
археалагічны комплекс «Бярэсце», археалагічныя комплексы ў 
Лэзэйзі і Ласка ў Францыі, Вертэшселеш у Венгрыі, Крэмль 
Градчан у Празе і інш.). Музеефікацыя археалагічных комплек-
саў у рэспубліках СНД (Херсанес, Панцікапей, Танаіс і інш.) і 
ў Расіі (у Пскове, Ніжні Ноўгарад, Уладзімірска-Суздальскі за-
паведнік і інш.). 
Экспазіцыі феадальнага перыяду. «Метады рэліктаў». Пісь-

мовыя крыніцы і выяўленчыя матэрыялы. Экспазіцыі перыяду 
капіталізму. Экспазіцыя па гісторыі дарэвалюцыйнага часу і яе 
перыядызацыя. Этнаграфічныя калекцыі. Рэканструкцыя побы-
тавага абсталявання (хатні альбо вытворчы інтэр’ер). Пісьмо-
выя крыніцы. Гістарычны жывапіс. Выкарыстанне матэрыялаў 
па сучасным перыядзе. 

 
Тэма 9. Тэндэнцыі 

ў праектаванні экспазіцый мастацкіх музеяў 
Тэндэнцыі ў экспазіцыях мастацкіх музеяў Еўропы і ЗША ў 

XX – пачатку XXI ст. Тэарэтыкі кірунку экспазіцый «экспанат 
у фокусе» Альфрэд Бар, Аляксандр Эліот. Асаблівасці экспа-
зіцый «праблемная групіроўка», «белы куб». 

Асноўная мэта і задачы экспазіцый мастацкіх музеяў. Экс-
пазіцыі Нацыянальнага мастацкага музея Рэспублікі Беларусь і 
яго філіялаў. Музей беларускага народнага мастацтва ў в. 
Раўбічы Мінскага р-на (1977), Дом-музей Ваньковічаў. Куль-
тура і мастацтва першай паловы XIX ст. (1984), Музей 
В. К. Бялыніцкага-Бірулі ў Магілёве (1978). Музей-майстэрня 
З. І. Азгура ў Мінску (1996). 
Асаблівасці экспазіцый Музея сучаснага мастацтва. Экспазі-

цыі галерэй сучаснага мастацтва. Мастацкая галерэя «Універсі-
тэт культуры». Галерэя «Канцэпцыя». Асаблівасці экспазіцый 
галерэі «Ласандра» і інш. 
Тэндэнцыі экспазіцый мастацкіх музеяў канца XX–пачатку 

XXІ ст. 
 

Тэма 10. Экспазіцыі музеяў пад адкрытым небам 
і іх асаблівасці. Экспазіцыі музеяў-запаведнікаў 

Беларускі музей народнай архітэктуры і побыту як першы 
беларускі музей-скансэн. Арганізацыя навуковых экспедыцый 
у канцы 1970–пачатку 1990-х гг. па зборы помнікаў архітэк-
туры і этнаграфіі. Распрацоўка навуковых канцэпцый, тэма-
тычных структур і тэматыка-экспазіцыйных планаў экспазіцый 
музея. Адкрыццё экспазіцыі (1979). Этнаграфічныя экспазіцыі 
і тэматычныя выставы сельскагаспадарчых прылад працы, 
прадметаў побыту. Выставы адкрытых фондаў Беларускага 
дзяржаўнага музея народнай архітэктуры і побыту (БДМНАП). 
Нацыянальны гісторыка-культурны музей-запаведнік «Ня-

свіж» (1993). Экспазіцыі музея-запаведніка «Нясвіж». 
Гісторыка-культурны музей-запаведнік «Заслаўе» (1997). 

Асноўныя экспазіцыі музейна-выставачнага комплексу. Экспа-
зіцыі музеяў «Млын», «Кузня», «Хата завозніка», «Свіран». 
Асаблівасці экспазіцыі ў Дудутках. 

 
Тэма 11. Экспазіцыі літаратурных музеяў. 

Прыёмы дэманстрацыі кніг у музейных экспазіцыях 
Асаблівасці экспазіцыі Дзяржаўнага літаратурнага музея 

Янкі Купалы (1976). Сучасная экспазіцыя музея. Асаблівасці 
экспазіцыі Дзяржаўнага літаратурна-мемарыяльнага музея 
Якуба Коласа (1959). Сучасная экспазіцыя музея і яго філіялаў. 
Экспазіцыі Літаратурнага музея Петруся Броўкі (1984). 

Мемарыяльныя рэчы ў экспазіцыі. Сучасная экспазіцыя музея і 

яго філіялаў: Хата-музей Петруся Броўкі ў в. Пуцілкавічы 
Ушацкага р-на Віцебскай вобл. (1980). 
Адкрыццё экспазіцыі Літаратурнага музея Максіма Багдано-

віча (1991). Пабудова экспазіцыйных раздзелаў музея ў адпа-
веднасці з назвамі цыклаў зборніка «Вянок». Экспазіцыі філія-
лаў «Беларуская хатка» ў г. Мінску (1986), фальварак Ракуцёў-
шчына ў Маладзечанскім р-не Мінскай вобл. (1991). 
Прыёмы дэманстрацыі кніг у музейнай экспазіцыі. Прыём 

параўнання і кантраснага паказу. Прыём камбінаванага паказу. 
Спецыфіка дэманстрацыі кнігі як музейнага экспаната. Рэча-
выя і выяўленчыя крыніцы ў кніжнай экспазіцыі. 

 
Тэма 12. Формы экспанавання і сувязь экспаната 

з прасторавым асяроддзем 
Вызначэнне асноўнага крытэрыю сувязі экспаната з першас-

ным асяроддзем. Асноўныя тыпы экспазіцый. Аўтэнтычны тып 
экспазіцый і яго варыянты. Аўтэнтычнае асяроддзе і інтэр’ер. 
Музейныя экспанаты ў першасным асяроддзі, «in situ». 
Дакументаваны тып экспазіцыі і яго варыянты. Выкарыстан-

не разнастайных метадаў. Візуальныя сродкі і сувязь з першас-
ным асяроддзем. Арыгінальныя і дапаможныя матэрыялы. 
Недакументаваны тып экспазіцыі і яго варыянты. Адсут-

насць сувязі паміж экспанатамі і першасным асяроддзем. Ха-
рактэрныя рысы экспазіцыі. 

 
Раздзел IV. Асноўныя прынцыпы мастацкага 

праектавання музейных экспазіцый 
 

Тэма 13. Асаблівасці 
мастацкага праектавання музейных экспазіцый 

Паняцце «архітэктурна-мастацкае рашэнне экспазіцыі». Ас-
ноўная мэта і задачы мастацкага праектавання. Прынцып 
адзінства зместу і формы экспазіцыі. Важнейшыя патрабаванні 
і крытэрыі ацэнкі архітэктурна-мастацкага праекта экспазіцыі. 
Асаблівасці мастацкага праектавання музейнай экспазіцыі. 
Мастацкая структура экспазіцыі. Візуальна-вобразнае ра-

шэнне экспазіцыі. Кампазіцыйная пабудова экспазіцыі. 

Тэма 14. Колер і свет у экспазіцыі 
Тэорыя «дынамічнага альбо фіксуючага колеру» Ф. Бірэна 

30–40-х гг. XX ст. Тэорыя «аптымальных колераў» Г. Фрылін-
га і К. Аўэра. Уплыў актыўных (чырвонага, жоўтага) і пасіў-
ных (сіняга, зялёнага) колераў на чалавека. Колер у ансамблі 
экспазіцыі. Колер з высокай адлюстроўваючай здольнасцю. 
Асацыятыўнасць колеру. Аптымальнае каляровае асяроддзе. 
Каляровы кантраст у экспазіцыі. 
Свет як кампанент экспазіцыйнага ансамбля. Музейная спе-

цыфіка і выкарыстанне асвятлення ў музейнай экспазіцыі. 
Асвятленне экспанатаў у вітрынах, на сценах, подыумах і г.д. 
Тэарэтычныя даследаванні Я. К. Кралау, Г. М. Кнорынга аб 

сістэмах асвятлення. Сістэмы асвятлення: натуральнае, штуч-
нае і камбінаванае. Праблема асвятлення музея і сувязь з архі-
тэктурай музейнага будынка. 
Святлоўстойлівасць музейных экспанатаў. Агульнае і мясцо-

вае асвятленне. Абарона музейных прадметаў ад шкодных 
ультрафіялетавых прамянёў. 

 
Тэма 15. Абсталяванне 

ў сістэме экспазіцыйнага ансамбля 
Экспазіцыйнае абсталяванне як сродак арганізацыі прасто-

ры, кампазіцыйных рашэнняў. Форма і стыль абсталявання. 
Варыянты абсталявання: стылізаванае, кантраснае, нейтраль-
нае. Стэнды і вітрыны. Абсталяванне для экспазіцый і выстаў 
па сучасным перыядзе. Утылітарна-тэхнічныя функцыі абста-
лявання па ахове музейных экспанатаў. Роля абсталявання ў 
фарміраванні вобліку інтэр’ера экспазіцыйнага зала. 

 
Раздзел V. Арганізацыя і асноўныя этапы мастацкага 

праектавання музейных экспазіцый 
 

Тэма 16. Генеральнае рашэнне музейнай экспазіцыі 
Асноўныя задачы генеральнага рашэння музейнай экспазі-

цыі. Асноўныя мастацкія прынцыпы пабудовы экспазіцыі. Раз-
мяшчэнне асноўных тэм па залах і тэрыторыі музея. Аб’ёмна-
прасторавае рашэнне экспазіцыі музея. Прынцыпы асвятлення 
і каляровага рашэння экспазіцыі. Пытанні афармлення інтэр’е-
ра і вырабу абсталявання. Размяшчэнне асноўных вядучых 

экспанатаў. Варыянты экспазіцыйных маршрутаў. План тэры-
торыі музея. Адкрытая экспазіцыя музея. 

 
Тэма 17. Эскізны праект музейнай экспазіцыі 

Распрацоўка эскізнага праекта. Эскізны праект у графічным 
варыянце. Размеркаванне плошчаў для тэматычных раздзелаў і 
расстаноўка экспазіцыйнага абсталявання ў эскізным праекце. 
Экспанат як аснова экспазіцыі. Прыёмы размяшчэння вядучых 
экспанатаў. Метады іх паказу. 
Экспазіцыйныя паясы. Канчатковае аб’ёмна-прасторавае і 

каляровае рашэнне экспазіцыі. Перспектывы залаў у колеры. 
Развёрткі сцен і выдзяленне экспазіцыйных комплексаў. Фраг-
менты і разрэзы экспазіцыйных залаў. Пытанні асвятлення за-
лаў, экспазіцый і асобных экспанатаў. Размяшчэнне аўдыя-
візуальных і тэхнічных сродкаў і іх адлюстраванне ў эскізным 
праекце. Канструкцыі абсталявання і аб’ёмныя дэкаратыўныя 
элементы. 

 
Тэма 18. Тэхнарабочае праектаванне. 
Арганізацыя мантажу экспазіцыі 

Мантажныя аркушы. Фіксацыя месца экспанатаў, тэкстаў і 
тэхнічных сродкаў. Тэхнарабочая дакументацыя. Рабочыя чар-
цяжы. Эскізы макетаў, дыярам, навукова-дапаможнага матэ-
рыялу, жывапісных пано, манументальна-дэкаратыўнага афар-
млення музея. Арганізацыя мастацка-выканаўчых работ. 
Графічная частка экспазіцыі. Шрыфтавыя работы. Памеры, 

тып, форма, колер і размяшчэнне тэкстаў. 
Пракладка камунікацыйных ліній для асвятлення і зама-

цавання экспанатаў. Рамонтна-будаўнічыя і аддзелачныя ра-
боты ў экспазіцыйных памяшканнях. Арганізацыя мантажу 
экспазіцыі. Падрыхтоўка неабходных матэрыялаў для верніса-
жу і рэкламы экспазіцыі. Рэкламныя выданні. Змест, мастацкае 
афармленне. 

